
				এই পাতাটির মুদ্রণ সংশোধন করা প্রয়োজন। 
VS8 বৌদ্ধধৰ্ম্ম।
২ । তেবিজজ। সূত্ত ॥*
(ব্রাহ্মণ যুবকের প্রতি বুদ্ধদেবের উপদেশ।)
একদা বুদ্ধদেব বহুশিন্য সমভিব্যাহারে কোশলরাজ্যে ভ্ৰমণ করিতে করিতে ‘মনসারুত” গ্রামে উপনীত হইলেন ; গ্রামে পুষ্করসাতী, তারুখ্য প্রভৃতি সমৃদ্ধিশালী খ্যাতনামা ব্ৰাহ্মণ-মণ্ডলীর বসতি। তথায় তিনি অচিরাবতী নদীতীরস্থ এক আম্রবনে কিয়ৎকাল বিশ্রাম করেন ।
সেই সময়ে দুইজন ব্ৰাহ্মণযুবক তাহার নিকটে আসিয়া উপস্থিত । তাহারা উভয়ে সত্যান্বেষী; ধৰ্ম্মালোচনায় অনেক তর্ক বিতর্কের পর তঁহাদের মধ্যে মতভেদ ঘটিয়াছে। তঁহাদের একজনের নাম বশিষ্ঠ ও অপরের নাম ভরদ্বাজ। বশিষ্ঠ ধিনি, তিনি বুদ্ধদেবের চরণে প্ৰণত হইয়া নিবেদন করিলেন : -
মহাত্মন, সত্যপথ কি, এ বিষয় লইয়া আমাদের মহা তর্ক বিতর্ক চলিতেছে, আমরা কিছুই ঠিক করিতে পারিতেছি না। আমি বলি-যে পথ দিয়া ব্ৰহ্মের সহিত মিলন হয়, পুষ্করসাখী। ব্ৰাহ্মণ যাহার উপদেশ দিয়াছেন, সেই সত্যপথ ; ইনি বলেন, ব্ৰহ্মবাদী তারুখা ব্ৰহ্মলাভের যে পথ নির্দেশ করিয়াছেন, তাহাই ঠিক। হে শৰ্ম্মণ, লোকে আপনাকে জগদগুরু বুদ্ধ বলিয়া জানে, আপনাকে জিজ্ঞাসা করি, এই উভয় পথের মধ্যে কোন পথ ঠিক ? এই ভিন্ন ভিন্ন পথ কি সকলি সত্য ? এই মনসা

